
Skýrsla starfshóps um rannsóknir á byggingu flugvallar í Hvassahrauni 

Lögð er fram til kynningar skýrsla starfshóps um rannsóknir á byggingu flugvallar í 
Hvassahrauni, er birt var þann 1. október 2024. 

Greinargerð: 
Starfshópur um rannsóknir á byggingu flugvallar í Hvassahrauni var skipaður á grunni 
samkomulags ríkis og borgar frá árinu 2019 um að rannsaka byggingu flugvallar í tveimur 
áföngum, og er þeim fyrri nú lokið. Í starfshópnum sitja, fyrir hönd Reykjavíkurborgar, 
Ólöf Örvarsdóttir, sviðstjóri umhverfis- og skipulagssviðs og Haraldur Sigurðsson, 
deildarstjóri aðalskipulags hjá umhverfis- og skipulagssviði. 

Helstu niðurstöður eru þær að veðurskilyrði mæla ekki gegn byggingu flugvallar í 
Hvassahrauni, að flugvallarsvæði sé að mestu utan skilgreindra eldstöðvakerfa og að 
langtímaáhrif verði ekki mikil á innanlandsflug verði það fært á nýjan flugvöll. Meðal 
tillagna hópsins er að skilgreint svæði verði tekið frá upp af Hvassahrauni fyrir þrjár 
flugbrautir og að unnið verði að frekari rannsóknum.  

Gert var ráð fyrir að kostnaður vegna rannsóknanna næmi allt að 200 milljónum kr. Nú 
liggur fyrir að sá kostnaður nam um 170 milljónum kr. eða vel innan upphaflegrar 
áætlunar. 

Einar Þorsteinsson 
borgarstjóri 

Hjálagt:  
Skýrsla starfshóps um rannsóknir á byggingu flugvallar í Hvassahrauni, dags. september 2024, 
ásamt fylgiskjölum og ítarefni. 

